
Broj: 02-04-3185-1/23                                                  
Sarajevo, 03.02.2023. godine 
 
 Na osnovu člana 26. i 28. stav (4) Zakona o Vladi Kantona Sarajevo („Službene novine 
Kantona Sarajevo“, broj: 36/14 - Novi prečišćeni tekst i 37/14 - Ispravka) Vlada Kantona Sarajevo, 
na 264. vanrednoj sjednici održanoj 03.02.2023. godine, donijela je 
 

 
Z A K LJ U Č A K 

 
1. Utvrđuje se prijedlog Odluke o davanju saglasnosti Zavodu za izgradnju Kantona Sarajevo i 

Direkciji za puteve Kantona Sarajevo za zaključivanje Ugovora o kupoprodaji privremenog 
objekta radi rušenja, između Kanton Sarajevo, Ministarstvo saobraćaja – Direkcija za puteve 
Kantona Sarajevo i Zavoda za izgradnju Kantona Sarajevo sa jedne strane i Tucaković Iljaza 
sa druge strane, u svrhu izgradnje „IX“ transverzale – rondo u ul. Safeta Zajke, a u skladu sa 
Odlukom o usvajanju Okvira za otkup imovine i naknade radi realizacije projekta izgradnje 
gradskih saobraćajnica u Kantonu Sarajevo („Službene novine Kantona Sarajevo“, broj: 18/21 
i 5/23). 

 
2. Predlaže se Skupštini Kantona Sarajevo da u skladu sa Poslovnikom Skupštine Kantona 

Sarajevo donese Odluku iz tačke 1. ovog zaključka.  
 

3. Stavlja se van snage Zaključak Vlade Kantona Sarajevo, broj: 02-04-35541-3/22 od 
15.09.2022. godine. 

 
 

VRŠITELJICA DUŽNOSTI PREMIJERA 
 

ministrica Softić Kadenić Darja 
 
 
 
Dostaviti: 
1. Predsjedavajući Skupštine Kantona Sarajevo, 
2. Skupština Kantona Sarajevo, 
3. Zamjenici predsjedavajućeg Skupštine Kantona Sarajevo (3x),  
4. Premijer Kantona Sarajevo, 
5. Zavod za izgradnju Kantona Sarajevo,  
6. Pravobranilaštvo Kantona Sarajevo, 
7. Evidencija, 
8. A r h i v a. 



BOSNA I HERCEGOVINA 

Federacija Bosne i Hercegovine 

KANTON SARAJEVO 

Skupština Kantona Sarajevo  

 

Na osnovu člana 18. tačka m) Ustava Kantona Sarajevo („Službene novine Kantona Sarajevo“, 

br.1/96, 2/96, 3/96, 16/97, 14/00, 4/01, 28/04, 6/13 i 31/17), člana 24. tačka a) Zakona o 

ministarstvima i drugim organima uprave Kantona Sarajevo („Službene novine Kantona Sarajevo br. 

40/22), člana 15. stav (3) Zakona o pravobranilaštvu („Službene novine Kantona Sarajevo, br: 33/08 – 

Novi prečišćeni tekst, 7/12, 44/16 i 45/21) i člana 7. Odluke o usvajanju Okvira za otkup imovine i 

naknade radi realizacije projekta izgradnje gradskih saobraćajnica u Kantonu Sarajevo („Službene 

novine Kantona Sarajevo“ 18/21 i 5/23)  Skupština Kantona Sarajevo je na ________ sjednici 

održanoj _______2023. godine donijela  

ODLUKU 

o davanju saglasnosti za zaključivanje kupoprodajnog ugovora u skladu sa članom 6. Odluke o 

usvajanju Okvira za otkup imovine i naknade radi realizacije projekta izgradnje gradskih 

saobraćajnica u Kantonu Sarajevo 

I 

 Daje se saglasnost Zavodu za izgradnju Kantona Sarajevo i Direkciji za puteve Kantona 

Sarajevo za zaključivanje ugovora o kupoprodaji bespravno ozgrađenih objekata radi rušenja, 

vanknjižno vlasništvo „Bosnaplast“ d.o.o. u svrhu izgradnje „IX“ transverzale – rondo u ul. Safeta 

Zajke, a u skladu sa Odlukom o usvajanju Okvira za otkup imovine i naknade radi realizacije projekta 

izgradnje gradskih saobraćajnica u Kantonu Sarajevo („Službene novine Kantona Sarajevo“ 18/21 i 

5/23) uz isplatu iznosa od 30.434,25 KM.   

II 

 Ovlašćuju se direktori Zavoda za izgradnju Kantona Sarajevo i Direkcije za puteve Kantona 

Sarajevo da potpišu ugovor iz tačke I ove Odluke sa prodavcem označenih nekretnina. 

 

III 

 Ovlaštenje se daje u svrhu rješavanja imovinsko-pravnih odnosa u skladu sa odredbom člana 

6. Odluke o usvajanju Okvira za otkup imovine i naknade radi realizacije projekta izgradnje gradskih 

saobraćajnica u Kantonu Sarajevo („Službene novine Kantona Sarajevo“ 18/21 i 5/23) 

IV 

Ova Odluka stupa na snagu od narednog dana od dana objavljivanja u "Službenim novinama 

Kantona Sarajevo“. 

 

Broj: ______2023.                PREDSJEDAVAJUĆI 

Sarajevo,________ 2023.godine             SKUPŠTINE KANTONA SARAJEVO  

         Elvedin Okerić  

 



OBRAZLOŽENJE 

PRAVNI OSNOV: 

Odredbama člana 18. tačka m) Ustava Kantona Sarajevo (“Službene novine Kantona Sarajevo”, 

br.1/96, 2/96, 3/96, 16/97, 14/00, 4/01, 28/04, 6/13 i 31/17) je propisano da Skupština Kantona Sarajevo u 

svojoj nadležnosti vrši druge poslove utvrđene federalnim propisima, ovim Ustavom i kantonalnim 

propisima. 

 

Članom 6. Odluke o usvajanju Okvira za otkup imovine i naknade radi realizacije projekta 

izgradnje gradskih saobraćajnica u Kantonu Sarajevo broj: 01-04-19714/21 („Službene novine Kantona 

Sarajevo“ 18/21 i 5/23) propisana je procedura rješavanja imovinsko-pravnih odnosa za privremene 

poslovne objekte na trasi IX transverzale – rondo u ul. Safeta Zajke, zajedno sa vezom IX transverzale sa 

LOT-om 2C „Sarajevske obilaznice“ (600m). 

 

Članom 15. stav 3) Zakona o pravobranilaštvu (“Službene novine Kantona Sarajevo“, 7/12, 44/16 

i 45/21) je propisana obaveza Zavoda za izgradnju Kantona Sarajevo kao samostalne upravne 

organizacije za pribavljanje saglasnosti Skupštine Kantona Sarajevo prije zaključenja ugovora imovinsko-

pravne prirode. 

 

RAZLOZI ZA DONOŠENJE 

Dana 27.04.2021.godine od strane Skupštine Kantona Sarajevo usvojena je Odluka o usvajanju 

Okvira za otkup imovine i naknade radi realizacije Projekta izgradnje gradskih saobraćajnica u Kantonu 

Sarajevo („Službene novine Kantona Sarajevo“ 18/21 i 5/23), odnosno izgradnje i rekostrukcije dionica 

primarnih gradskih saobraćajnica koje se finansiraju iz kreditnih sredstava Evropske banke za obnovu i 

razvoj i to: 

a) I transverzala poddionica „Tunel Kobilja Glava“ i poddionica „Tunel Kobilja glava-Donji Hotonj“ (2.9 

km); 

b) IX transverzala – rondo u ul- Safeta Zajke, zajedno sa vezom IX trasnverzale sa LOT-om 2C 

„Sarajevske obilaznice“ (600 m). 

 

Ova Odluka donesena je radi rješavanja imovinsko-pravnih odnosa u skladu sa principima i pravima na 

naknade koje su utvrđene Okvirom za otkup imovine i naknada, odnosno radi ispunjenja obaveza iz 

međunarodnog i supsidijarnih ugovora zaključenih između BiH, FBiH, Kantona Sarajevo  i Direkcije za 

puteve KS kao projektnog entiteta, zaključenih sa EBRD-om kojima je preuzeta obaveza implementacije 

Okolišne i društvene politike EBRD-A iz 2014.godine.  

Ovom odlukom propisane su procedure i aktivnosti koje će provoditi Direkcija za puteve Kantona 

Sarajevo, Zavod za izgradnju Kantona Sarajevo i Pravobranilaštvo KS u sporazumnoj fazi rješavanja 

imovnisko-pravnih odnosa. 

 

Članom 11. Odluke Direkcija za puteve KS se obavezuje da putem Zavoda za izgradnju Kantona Sarajevo 

objavi javni oglas kojim se pozivaju zainteresovana lica radi pokušaja sporazumnog rješavanja prava 



vlasnišva i ostalih prava propisanih ovom Odlukom, te se datum završetka ili isteka poziva za 

sporazumno sticanje prava vlasništva smatra krajnjim datumom za priznavanje prava na naknadu u smislu 

ove Odluke.  

 Dana 18.05.2021.godine od strane ovog Zavoda u dnevnim novinama Oslobođenje i Avaz 

objavljen je javni oglas kojim se pozivaju zainteresovana lica da podnesu zahtjev za rješavanje 

imovinsko-pravnih odnosa na protokol Zavoda u roku od 15 dana od dana objavljivanja u dnevnim 

novinama. 

Od strane “Bosnaplast” d.o.o. graditelja bespravno izgrađenih objekata dana 31.05.2021.godine 

podnešena je prijava na javni oglas – zahtjev za rješavanje imovinsko-pravnih odnosa.  

Članom 6. Odluke definisano je rješavanje imovinsko-pravnih odnosa za građevine izgrađene bez 

odobrenja za građenje, te je propisano da graditelju bespravno izgrađenih građevina stambenih i 

nestambenih objekata na vlastitom ili tuđem zemljištu, pripada pravo na naknadu u visini građevinske 

vrijednosti prema zatečenom stanju na krajnji datum.  

Procjenu građevinske vrijednosti bespravno izgrađenih objekata utvrđuju komisijski sudski vještaci 

građevinske, arhitektonske i mašinske struke.  

 

Od strane Ministarstva saobraćaja Kantona Sarajevo – Direkcije za puteve KS u skladu sa članom 6. 

Odluke angažovani su vještaci građevinske, arhitektonske, mašinske i ekonomske struke radi procjene 

građevinske vrijednosti nekretnine, mašinskih instalacija i izgubljene dobiti po osnovu zakupnine i 

izgubljene dobiti obrta, srodne djelatnosti ili privrednog društva za 6 mjeseci.  

Nakon izlaska na lice mjesta sa strankama i gore navedenim vještacima od strane stalnih sudskih vještaka 

Suada Masleše, dipl.ing.arh i Ferida Ibrahimovića, dipl.ing.građ sačinjen je Nalaz i mišljenje procjene 

sadašnje građevinske vrijednosti bespravno izgrađene gareže.  

U smislu člana 6. stav 3. Odluke od strane ovog Zavoda sačinjen je nacrt ponude koja je upućena 

Direkciji za puteve KS na saglasnost, koja je svojim dopisom dala saglasnosti na nacrt ponude. 

 

Od strane ovog Zavoda dana 25.10.2021.godine “Bosnaplast” d.o.o. upućena je zvanična ponuda koja je 

prihvaćena 10.11.2021.godine. 

 

Od strane notara Hamidović Nerminke sačinjen je nacrt Ugovora o kupoprodaji privremenog poslovnog 

objekta.  

 

Dana 28.03.2022.godine od strane Pravobranilaštva KS ovom Zavodu dostavljeno je Mišljenje broj: M-

54/22 u kojem se traži izjašnjenje stalnih sudskih vještaka Masleša Suada i Ibrahimović Ferida na 

okolnost da li je radi izgradnje planirane saobraćajnice potrebno rušenje predmetnog bespravno 

izgrađenog objekta u cjelini ili je moguće rušenje samo dijela objekta.  

 

Od strane vještaka Masleša Suada i Ibrahimović Ferida dostavljena je dopuna Nalaza i mišljenja vještaka 

u kojoj se navodi da su analizom položaja nadstrešnice u odnosu na privremenu saobraćajnicu utvrdili da 

je potrebno ukloniti dio nadstrešnice koja se nalazi na trasi privremene saobraćanice u dužini od 20,13 m2 

i da konstrukciju nadstrešnice čini sedam raster polja, da je potrebno ukloniti četri polja/rastera da bi se 



mogla trasirati privremena saobraćajnica, te da ukupna korisna površina nadstrešnice iznosi 229 m2, a 

korisna površina nadstrešnice koja se mora ukloniti radi trasiranja privremene saobraćajnice iznosi 132,00 

m2, te je izvršen obračun vrijednosti koji nadsrešnice.  

Vrijednost dijela nadstrešnice koji se uklanja sa troškovima preseljenja iznosi 24.074,25 KM i vrijednost 

ograde u iznosu od 6.360,00 KM, tako da ukupna procijenjena vrijednost iznosi 30.434,25 KM. 

Podneskom broj: 02-4-11606-ČL/22 nacrt dopune ponude od strane ovog Zavoda dostavljen je Direkciji 

za puteve KS, kao supotpisniku ugovora na izjašnjenje i saglasnost, koja je svojim dopisom broj: 04-14-

50070/22 EM od 19.12.2022.godine dala saglasnost na dopunu ponude. 

Dana 19.12.2022.godine aktom broj: 02-4-11879-ČL/22 firmi Bosnaplast d.o.o., u skladu sa dopunom 

Nalaza i mišljenja vještaka upućena je dopuna ponude, koja je prihvaćena dana 04.01.2023.godine. 

 

U skladu sa članom 6. Odluke i članom15. Zakona o pravobranilaštvu (“Službene novine KS”, br. 

33/08, 7/12 i 44/16) Pravobranilaštvo Kantona Sarajevo je aktom broj: M-54/22 od 31.01.2023.godine  

dalo pozitivno mišljenje na dostavljeni Nacrt ugovora bez primjedbi i sugestija. 

Predlažemo da Skupština Kantona Sarajevo donese Odluku kao u prijedlogu. 

      Bosna i Hercegovina                                                                             IZVORNIK   
FEDERACIJA BOSNE I HERCEGOVINE  

       N O T A R 
     Hamidović Nerminka  

sa službenim sjedištem u Sarajevu 
    Općina Centar Sarajevo 

 

Dana .... .02.2023. god (slovima: ...................februardvijehiljadedvadesettrećegodine) u notarski 
ured Notara Hamidović Nerminke sa službenim sjedištem u Sarajevu, Općina Centar Sarajevo, 
u ulici Radićeva br: 2/II, istovremeno su pristupili: ------------------------------------------------------------- 
------------------------------------------------------------------------------------------------------------------------------- 
1.  ĆESIR (Huso) MUAMER rođen dana  god. u Konjicu po izjavi nastanjen u 
Sarajevu, u ul.  po izjavi po zanimanju ............., čiji je identitet 
utvrđen na osnovu lične karte broj  izdata dana 08.01.2015. god, od strane MUP 
KS, Sarajevo Novi Grad važi do 08.01.2025. godine posjeduje JMBG , 
NASTUPA kao Punomoćnik po prezentiranom otpravku izvornika Punomoći notarski obrađen 
od strane ovog Notara dana 24.01.2023. godine pod brojem OPU-IP: 45/23, koja se prilaže 
ovom izvorniku, U IME I ZA RAČUN DRUŠTVA I TO: ------------------------------------------------------- 
"BOSNAPLAST" DRUŠTVO SA OGRANIČENOM ODGOVORNOŠĆU ZA PROIZVODNJU, 
UNUTRAŠNJU I SPOLJNU TRGOVINU I USLUGE SARAJEVO, sa skraćenim nazivom 
"BOSNAPLAST" D.O.O. SARAJEVO, sa sjedištem u Sarajevu u ul. Safeta Zajke broj 61, 
Općina Novi Grad, registrovano kod Općinskog suda u Sarajevu pod brojem MBS 65-01-
0167-14 (stari broj 1-20436), JIB 4200152250006, kao prodavac. -------------------------------------- 
Podatke za Društvo, osnivača i lice ovlašteno za zastupanje Notar je utvrdila uvidom u Aktuelni 
izvod iz sudskog registra Općinskog suda u Sarajevu pod brojem 065-0-RegZ-23-000234 od 
dana 10.01.2023. godine, koji je u originalu priložen Izvorniku Punomoći notarski obrađen od 
strane ovog Notara dana 24.01.2023. godine pod brojem OPU-IP: 45/23. ------------------------------ 
(u daljem tekstu: PRODAVAC) ------------------------------------------------------------------------------------ 
---------------------------------------------------------------- i ------------------------------------------------------------- 
2.  KANTON SARAJEVO, sa sjedištem u Sarajevu, ulica Reisa Džemaludina Čauševića 
broj 1, koje po osnovu Odluke Skupštine Kantona Sarajevo broj 01-04-19714/21 od 27.04.2021. 
god., o usvajanju okvira za otkup imovine i naknade radi realizacije izgradnje gradskih 
saobraćajnica u KS, zastupaju KANTONALNO MINISTARSTVO SAOBRAĆAJA – Direkcija za 
puteve sa sjedištem u Sarajevu, ul. Hamida Dizdara broj 1, koje prema Rješenju Vlade Kantona 
Sarajevo broj 02-05-37295-9/18 od 15.11.2018. god i Rješenju Premijera Vlade KS, broj 02-01-
34-6-42 od dana 21.11.2018. god., čije se kopije ulažu u sporedni spis zastupa Direktor Direkcije 
za puteve u Ministarstvu saobraćaja Kantona Sarajevo Selmir Kovač, rođen dana  
godine u Kaknju, po izjavi nastanjen u Sarajevu, ul. , po zanimanju dipl. ing. 
saobraćaja, čiji je identitet utvrđen uvidom u ličnu kartu broj  izdata od MUP KS, 
Novo Sarajevo dana 24.04.2019. godine, važi do 24.04.2029. godine, posjeduje JMBG 

i Zavod za izgradnju Kantona Sarajevo, sa sjedištem u Sarajevu, ul. Kaptol 
broj 3, koji zastupa Barlov Belma, rođena . god. u Sarajevu, po izjavi nastanjena u 
Sarajevu, u ul. , po zanimanju dipl. ing. arh., čiji je identitet utvrđen 
uvidom u ličnu kartu broj  izdata od MUP KS, Sarajevo Novi Grad dana 04.09.2019. 
godine važi do 04.09.2029. godine, JMBG , Imenovana postupa kao zakonski 
zastupnik (direktor) u ime i za račun Zavoda za izgradnju Kantona Sarajevo, sa sjedištem u 
Sarajevu, ul. Kaptol broj 3, na osnovu Rješenja Vlade Kantona Sarajevo, broj 02-04-26678-
17/21 od  dana 01.07.2021. godine, koje je objavljeno u Službenim novinama Kantona Sarajevo 
broj 27 od 08.07.2021. god. ------------------------------------------------------------------------------------------ 
IMENOVANI POSTUPAJU U IME I ZA RAČUN KANTONA SARAJEVO, kao Kupca  ------------  
(u daljem tekstu: KUPAC)  ----------------------------------------------------------------------------------------   

PRETHODNE NAPOMENE ------------------------------------------------------------------------------------------ 
 
Stranke izričito izjavljuju da su saglasni da se njihovi gore navedeni lični podaci unesu u ovu 
ispravu, te pod prijetnjom krivične i materijalne odgovornosti izjavljuju i garantuju da su 
prezentirani dokumenti njihovi lični originalni dokumenti, kojim dokazuju svoj identitet, kao i da 
su lični podaci koji nisu navedeni u identifikacionim ispravama a upisani su po njihovim izjavama 
u potpunosti tačni i istiniti. ---------------------------------------------------------------------------------------------
-------------------------------------------------------------------------------------------------------------------------------- 
Lični podaci prisutnih su u ovu ispravu uneseni u skladu sa odredbama Zakona o zaštiti ličnih 
podataka i obrađeni su samo u mjeri i obimu koji je neophodan za informacije koje se odnose na 
fizička lica, na osnovu kojih je utvrđen identitet lica, a stranke su dale saglasnost za kopiranje, 
korištenje i čuvanje podataka i dostavu informacija i zaštićenih podataka ovlaštenim organima 
radi provođenja ove notarski obrađene isprave, te državnim organima i institucijama kojima je 
notar, prema odredbama Zakona, podatke obavezan dostaviti. -------------------------------------------- 
-------------------------------------------------------------------------------------------------------------------------------- 
Ugovorne strane izjavljuju da žele zaključiti Ugovor o kupoprodaji bespravno izgrađene  dijela 
nadstrešnice i ograde na tuđem zemljištu, lociran u Sarajevu u ulici Safeta Zajke bb, Općina 
Novi Grad, čiji je korisnik Prodavac. ------------------------------------------------------------------------------- 
Strankama je u prethodnim konsultacijama dostavljen nacrt ovog ugovora, te isti izjavljuju da su 
sa nacrtom u cjelosti saglasni. ---------------------------------------------------------------------------------------  
-------------------------------------------------------------------------------------------------------------------------------- 
Prodavac po punomoćniku i kupac po zakonskim zastupnicima izjavljuju da je prodavac korisnik 
bespravno izgrađene nadstrešnice i ograde na zemljištu, označenom kao k.č. broj 4154/81, k.č. 
broj 4154/78 i k.č. broj 4116/11 k.o. Novo Sarajevo IV, locirani u Sarajevu u ulici Safeta Zajke 
bb, Općina Novi Grad. -------------------------------------------------------------------------------------------------   
-------------------------------------------------------------------------------------------------------------------------------- 
Prodavac po punomoćniku i kupac po zakonskim zastupnicima saglasno izjavljuju da je Kantonu 
Sarajevo - Ministarstvo saobraćaja Kantona Sarajevo-Direkcija za puteve, dato Rješenje Općine 
Novi Grad Sarajevo Služba za urbanizam, stambene, imovinsko-pravne, geodetske poslove i 
katastar nekretnina broj 02/04-19-2845/20 A.D. dana 01.07.2020. god., kojim se mijenja 
dispozitiv pravosnažnog Rješenja (urbanistička saglasnost) na način da se  Kantonu Sarajevo - 
Ministarstvo saobraćaja Kantona Sarajevo-Direkcija za puteve daje urbanistička saglasnost za 
izgradnju IX transverzale od ulice Džemala Bijedića do ulice Safeta Zajke i Smaje Šikala sa 
izgradnjom kružne raskrsnice i spojem sa gradskim autoputem i izgradnjom servisnih 
saobraćajnica uz kružni tok na zemljištu između ostalih na parceli označenoj kao k.č. broj 
4154/81. Rješenje se u ovjerenoj kopiji prilaže ovom izvorniku. --------------------------------------------
------------------------------------------------------------------------------------------------------------------------------- 
Navode da se isti kupuju radi rušenja i izvođenja radova na izgradnji IX transverzale od ulice 
Džemala Bijedića do ulice Safeta Zajke i Smaje Šikala sa izgradnjom kružne raskrsnice i spojem 
sa gradskim autoputem i izgradnjom servisnih saobraćajnica uz kružni tok. ---------------------------- 
-------------------------------------------------------------------------------------------------------------------------------- 
Kupac po zakonskim zastupnicima izjavljuje da je Odlukom Skupštine Kantona Sarajevo broj 01-
04-19714/21 od 27.04.2021. god., o usvajanju okvira za otkup imovine i naknade radi realizacije 
izgradnje gradskih saobraćajnica u KS (Službene novine Kantona Sarajevo“, broj 18/21) usvojen 
Okvir za otkup imovine i naknade radi realizacije Projekta izgradnje gradskih saobraćajnica u 
Kantonu Sarajevo a koji se finansira iz kreditnih sredstava Evropske banke za obnovu i razvoj 
kojom je za realizaciju aktivnosti zadužen Zavod za izgradnju Kantona Sarajevo i Direkcija za 
puteve.  ------------------------------------------------------------------------------------------------------------------  
Prodavac i kupac saglasno izjavljuju da su stalni sudski vještak arhitektonske struke Masleša 
Suad i vještak gradevinske struke Ibrahimović Ferid nakon izlaska na lice mjesta sačinili 
zajednički nalaz procjene sadašnje gradevinske vrijednosti bespravno izgrađene nadstrešnice u 

površini od 229,00 m2 i ograde u površini od 53 m2. 
U skladu sa nalazom vještaka procijenjena građevinska vrijednost bespravno izgrađene 
nadstrešnice iznosila je 41.194.24 KM, troškovi preseljenja 500,00 KM i ograde 6.360,00 KM, 
ukupno: 48.054,24 KM. ------------------------------------------------------------------------------------------------ 
Od strane Zavoda za izgradnju Kantona Sarajevo Bosnaplast d.o.o. dana 25.10.2021.godine 
upućena je zvanična ponuda broj: 02-4-8406-CL/21 koja je prihvaćena dana 09.11.2021. godine. 
-------------------------------------------------------------------------------------------------------------------------------- 
U skladu sa tada dostvaljenom dokumentacijom je od strane notara Hamidović Nerminke 
sačinjen nacrt Ugovora koji je sa pratećom dokumentacijom upućen Pravobranilaštvu KS. --------
-------------------------------------------------------------------------------------------------------------------------------- 
Dana 28.03.2022. godine Pravobranilaštvo KS je svojim aktom broj M-54/22 zatražilo dopunu 
nalaza i izjašnjenje stalnih sudskih vještaka Masleša Suada i Ibrahimović Ferida na okolnosti da 
li je radi izgradnje planirane saobraćanice potrebno rušenje predmetnog bespravno izgrađenog 
objekta u cjelini ili je moguće rušenje samo dijela objekta, nakon čega je vještacima upućen 
zahtjev za dopunu nalaza. -------------------------------------------------------------------------------------------- 
Od strane vještaka Masleša Suada i Ibrahimović Ferida dostavljena je dopuna nalaza u kojoj se 
navodi da je analizom položaja nadstrešnice u odnosu na privremenu saobraćajnicu utvrđeno da 
je potrebno ukloniti dio nadstrešnice koja se nalazi na trasi privremene saobraćanice u dužini od 
20,13 m2 i da konstrukciju nadstrešnice čini sedam raster polja, te da je potrebno ukloniti četri 
polja/rastera da bi se mogla trasirati privremena saobraćajnica, te da ukupna korisna površina 
nadstrešnice iznosi 229 m2, a korisna površina nadstrešnice koja se mora ukloniti radi trasiranja 
privremene saobraćajnice iznosi 132,00 m2, te je izvršen obračun vrijednosti koji nadstrešnice. 
Vrijednost dijela nadstrešnice koji se uklanja sa troškovima preseljenja iznosi 24.074,25 KM 
(slovima: dvadesetčetirihiljadenulasedamdesetčetiri i 25/100 M) i vrijednost ograde u iznosu od 
6.360,00 KM (slovima: šesthiljadatristotinešezdeset KM) tako da ukupna procijenjena vrijednost 
iznosi 30.434,25 KM (slovima: tridesethiljadačetiristotine trideset četiri i 25/100 KM). ----------------
-------------------------------------------------------------------------------------------------------------------------------- 
Prezentirana procjena, nalaz i mišljenje vještaka se u kopiji ulažu u sporedni spis. ------------------ 
Podneskom broj: 02-4-11606-CL/22 nacrt dopune ponude od strane ovog Zavoda dostavljen je 
Direkciji za puteve KS, kao supotpisniku ugovora na izjašnjenje i saglasnost, koja je svojim 
dopisom broj: 04-14- 50070/22 EM od 19.12.2022. godine dala saglasnost na dopunu ponude a 
prodavac je Odgovorom broj 02/23 dana 04.01.2023. godine prihvatio tu ponudu. Gore navedeni 
dokumenti se u .................. prilažu ovom izvorniku. -----------------------------------------------------------
-------------------------------------------------------------------------------------------------------------------------------- 
Kupac izjavljuje da je nova ponuda prodavcu dostavljena u skladu sa članom 6. Odluke 
Skupštine Kantona Sarajevo broj 01-04-19714/21 od 27.04.2021. god., o usvajanju okvira za 
otkup imovine i naknade radi realizacije izgradnje gradskih saobraćajnica u KS kojim je članom 6 
stav (1)  utvrđeno da graditelju bespravno izgrađenih građevina na vlastitom ili tuđem zemljištu 
pripada pravo na naknadu u visini građevinske vrijednosti prema zatečenom stanju, a procjenu 
građevinske vrijednosti utvrđuju vještaci građevinske, arhitektonske i mašinske struke. -------------     
Članom 6 stav (5) navedene odluke je navedeno da graditelju bespravnog objekta pripada i 
pravo na troškove preseljenja a sve u skladu sa nalazom vještaka. --------------------------------------- 
------------------------------------------------------------------------------------------------------------------------------– 
Zavod za izgradnju Kantona Sarajevo je u skladu sa članom 15. Zakona o pravobranilaštvu 
Kantona Sarajevo (Službene novine Kantona Sarajevo 33/08, 7/12 i 44/16)  nacrt ovog ugovora 
dostavio Pravobranilaštvu Kantona Sarajevo, radi pribavljanja prethodnog mišljenja na Nacrt 
ovog ugovora i skupštini Kantona Sarajevo radi dobivanja Saglasnosti na nacrt ovog ugovora.  -  
Zavod za izgradnju Kantona Sarajevo je dobio Mišljenje Pravobranilaštva Kantona Sarajevo broj  
M- ...... od ......2023. godine u kom se navodi da Pravobranilaštvo Kantona Sarajevo na nacrt 
ovog Ugovora nema primjedbi niti sugestija, te na isti daje pozitivno mišljenje, dok je Skupština 
Kantona Sarajevo na sjednici održanoj dana ....2021. godine donijela Odluku broj ............/21 o 



OPU-IP : ... /23 

 

Strana 4 od 9 

 

davanju saglasnosti za zaključenje ugovora. Navedeno Mišljenje i Odluka se u originalu prilažu 
ovom izvorniku. --------------------------------------------------------------------------------------------------------  
Prodavac prezentira Uvjerenje nadležne porezne uprave FBiH Ispostava Novi Grad Sarajevo 
izdato pod brojem 13-9/4-12-5-9152 dana 15.03.2022. godine i Uvjerenje uprave za indirektno / 
neizravno oporezivenje BiH Regionalni Centar Sarajevo pod brojem 02/6/II-16-11-20-2373/22 
dana 15.03.2022. godine iz kojih je vidljivo da prodavac nema neizmirenih poreznih obaveza. 
Prezentirana uvjerenja se u kopiji ulažu u sporedni spis. -----------------------------------------------------  
Prodavac nije prezentirao kupcu Povrde od strane komunalnih preduzeća da su odjavljeni 
priključci za komunalne usluge u predmetnom objektu, te prodavac i kupac saglasno izjavljuju da 
predmetni objekti ne posjeduju komunalne priključke.  --------------------------------------------------------
-------------------------------------------------------------------------------------------------------------------------------- 
Stranke saglasno izjavljuju da kupac preuzima obavezu da ukloni/poruši predmetne objekte. ----- 
-------------------------------------------------------------------------------------------------------------------------------- 
S obzirom da se radi o kupovini bespravno izgrađenih objekata u svrhu rušenja to nisu 
prezentirani dokazi o zemljišno-knjižnom vlasništvu ili posjedu prodavca, jer isti nije upisan u 
zemljišnoj knjizi ali ugovarači izjavljuju da su na licu mjesta utvrdili da su objekti nadstrešnica i 
ograda sagrađeni na zemljištu na kom je Kantonu Sarajevo - Ministarstvu saobraćaja KS - 
Direkcija za puteve izdato odobrenje za izvođenja radova na izgradnji IX transverzale od ulice 
Džemala Bijedića do ulice Safeta Zajke i Smaje Šikala sa izgradnjom kružne raskrsnice i spojem 
sa gradskim autoputem i izgradnjom servisnih saobraćajnica uz kružni tok, a da se prodavac 
nalazi u faktičkom posjedu objekata. -------------------------------------------------------------------------------
-------------------------------------------------------------------------------------------------------------------------------- 
Nakon što je Notar ispitala pravu volju stranaka objasnila situaciju, stranke poučila o pravnom 
dometu posla ugovorne strane su izjavile sljedeći: ------------------------------------------------------------- 

 

UGOVOR O KUPOPRODAJI   
objekta radi rušenja u svrhu izgradnje saobraćajnice  

IX transverzale od ulice Džemala Bijedića do ulice Safeta Zajke i Smaje Šikala sa 
izgradnjom kružne raskrsnice i spojem sa gradskim autoputem i izgradnjom servisnih 

saobraćajnica uz kružni tok 
 
 

I    PREDMET PRODAJE, -------------------------------------------------------------------------------------------- 

 
Član 1 

 
1.1  Prodavac pod punom materijalnom i krivičnom odgovornosti izjavljuje da je vanknjižni 

vlasnik, posjednik i korisnik bespravno izgrađene nadstrešnice i ograde na zemljištu, 
označenom kao k.č. broj 4154/81, k.č. broj 4154/78 i k.č. broj 4116/11 k.o. Novo Sarajevo 
IV, locirani u Sarajevu u ulici Safeta Zajke bb, Općina Novi Grad. ----------------------------------
------------------------------------------------------------------------------------------------------------------------- 

1.2    Ovim ugovorom prodavac prodaje a kupac kupuje: ----------------------------------------------- 
Objekat dijela nadstrešnica koja se nalazi na trasi privremene saobraćanice u dužini 
od 20,13 m2 i konstrukciju nadstrešnice koja čini sedam raster polja, od toga četiri 
polja/rastera da bi se mogla trasirati privremena saobraćajnica, te da ukupna korisna 
površina nadstrešnice iznosi 229 m2, a korisna površina nadstrešnice koja se mora 
ukloniti radi trasiranja privremene saobraćajnice iznosi 132,00 m2. ------------------------- 
Nosiva konstrukcija nadstrešnice je izgrađena od AB, nosivi konstruktivni sistem izgrađen 
je od armireno-betonskih stubova i armirano betonskih greda. Nosivi zidovi su šljako - 
betonski blok debljine 20 cm, Nosiva krovna konstrukcija je izrađena od drvene rezane 

građe, a krov je kosi. Fasada nije izvedena i nema ugrađene građevinske stolarije i 
bravarije. Završni krovni pokrov je metalni lim a za odvod atmosferalija je izgrađena 
odgovarajuća kišna kanalizacija od pocinčanog lima. Podovi su od zaribanog betona a 
zidovi i plafoni nisu završno tretirani. U objektu su djelimično izvedene instalacije rasvjete. -
-------------------------------------------------------------------------------------------------------------------------  
Ograda na parceli se sastoji od 2 metalne kapije (postoje i stupovi javne rasvjete i 
elektrodistributivne mreže, ali nisu predmet procjene jer će biti izmješteni od strane 
davaoca komunalne usluge). --------------------------------------------------------------------------------- 
Ograda je izvedena od betonskih stubova na betonskom coklu i ispune od kvadratnih 
čeličnih cijevi. Metalne kapije su izvedene od čeličnih kvadratnih cijevi. Betonski stubovi su 
kružnog presjeka 24 cm visine 140 cm sa završnom dekorativnom kapom. Postavljeni su 
na osovinskom rastojanju od 275 cm i na betonskom coklu visine 80 cm. Širina cokla je 25 
cm. Ograda je završno obrađena ali je završna obrada djelimično oronula uticajem 
vremena i neodržavanjem. Ispuna je izvedena od od metalnih cijevi 2x4 cm horizontalno i 
2x2 cm vetrikalno. Visina ograde od 11 cm do 140 cm. Ispuna je završno obojena, ali 
djelimično oronula. Ukupna dužina ograde iznosi 53 m. ----------------------------------------------- 
------------------------------------------------------------------------------------------------------------------------- 

1.3   Prodavac prodaje, a Kupac u skladu sa Odlukom Skupštine Kantona Sarajevo broj 01-04-
19714/21 od 27.04.2021. god., o usvajanju okvira za otkup imovine i naknade radi 
realizacije izgradnje gradskih saobraćajnica u KS (Službene novine Kantona Sarajevo“, 
broj 18/21) a koji se finansira iz kreditnih sredstava Evropske banke za obnovu i razvoj 
kupuje objekat nadštrešnice i ogradu, navedeni i opisani u tački 1.2 ovog člana radi 
rušenja a u svrhu privođenja zemljišta krajnjoj namjeni. ----------------------------------------------- 
------------------------------------------------------------------------------------------------------------------------- 

1.4  Kupac predmetne nekretnine-bespravno izgrađene objekte kupuje u svrhu izgradnje 
saobraćajnice prve etape II faze - rondo „IX“ transverzale. ------------------------------------------- 

 
II CIJENA I NAČIN PLAĆANJA CIJENE  ----------------------------------------------------------------------  

 
Član 2 

 
2.1   Prodavac i Kupac izričito izjavljuju da prihvataju procijenjenu vrijednost objekta dijela 
nadštrešnice i ograde navedenog i opisanog u članu 1. tačka 1.2 ovog ugovora sa utvrđenom 
građevinskom vrijednosti nadstrešnice i troškovima uklanjanja iste u iznosu od 24.074,25 KM 
(slovima: dvadesetčetirihiljadenulasedamdesetčetiri i 25/100 M) i vrijednost ograde u iznosu od 
6.360,00 KM (slovima: šesthiljadatristotinešezdeset KM) što iznosi ukupno 30.434,25 KM 
(slovima: tridesethiljadačetiristotine trideset četiri i 25/100 KM), prema zajedničkom nalazu, 
dopuna procjene sadašnje građevinske vrijednosti nekretnine, korisnika BOSNAPLAST d.o.o. 
Sarajevo, koji su sačinili stalni sudski vjestak arhitektonske struke Masleša Suad i vještak 
gradevinske struke Ibrahimović Ferid od dana ......2022. godine. ------------------------------------------
-------------------------------------------------------------------------------------------------------------------------------- 
Ukupna kupoprodajna cijena iznosi 30.434,25 KM (slovima: tridesethiljadačetiristotinetrideset 
četiri i 25/100 KM). ------------------------------------------------------------------------------------------------------ 
-------------------------------------------------------------------------------------------------------------------------------- 
2.2   Kupoprodajnu cijenu po gore navedenoj osnovi iz tačke 2.1 ovog člana prema ponudi 
Kupca u ukupnom iznosu od 30.434,25 KM (slovima: tridesethiljadačetiristotine trideset četiri i 
25/100 KM) kupac će isplatiti najkasnije u roku od 30 (slovima: trideset) dana računajući od dana 
zaključenja ovog ugovora uplatom na račun prodavca otvoren kod ............... Banka d.d. broj 
računa ......................., . ----------------------------------------------------------------------------------------------- 
Troškove provizija za prijenos sredstava snosi kupac. -------------------------------------------------------- 
-------------------------------------------------------------------------------------------------------------------------------- 



OPU-IP : ... /23 

 

Strana 6 od 9 

 

2.3   Prodavac se obavezuje da će uvesti Kupca u posjed predmetnih objekata slobodni od ljudi i 
stvari a najkasnije u roku od 14 (slovima: četrnaest) dana od dana isplate ugovorene 
kupoprodajne cijene iz člana 2. tačka 2.2 ovog ugovora. -----------------------------------------------------
-------------------------------------------------------------------------------------------------------------------------------- 
2.4  Prodavac je saglasan da Kupac prihvata obavezu da poruši/ukloni predmetni objekat dio 
nadstrešnice i ograde. --------------------------------------------------------------------------------------------------
-------------------------------------------------------------------------------------------------------------------------------- 
2.5   U slučaju da kupac ne izvrši uplatu kupoprodajne cijene na način i u roku iz tačke 2.2 ovog 
člana prodavac i kupac saglasno izjavljuju da se ovaj ugovor ima smatrati raskinut prvi naredni 
radni dan po proteku roka iz tačke 2.2 ovog člana. ------------------------------------------------------------- 
-------------------------------------------------------------------------------------------------------------------------------- 
2.6  U slučaju da Prodavac u utvrđenom roku ne ispuni obaveze iz člana 2.3 ovog ugovora,  
ugovorne strane su saglasne da će zaključiti aneks ovog ugovora kojim će definirasti novi rok za 
predaju u posjed predmetnih objekata slobodni od ljudi i stvari. --------------------------------------------
-------------------------------------------------------------------------------------------------------------------------------- 
2.7  Isplatom iznosa kupoprodajne cijene navedene u članu 2 tačka 2.2 smatrat će se da je 
kupoprodajna cijena u cjelosti isplaćena i da Prodavac od Kupca nema više nikakvih 
potraživanja, te će Notar tek nakon što joj Kupac dostavi dokaz o isplati kupoprodajne cijene na 
način naveden u članu 2 tačka 2.2 ovog ugovora ili je Prodavac o tome pismeno obavijesti izdati 
strankama otpravke ovog ugovora.----------------------------------------------------------------------------------
-------------------------------------------------------------------------------------------------------------------------------- 
Ugovarači su saglasni da Notar odmah po zaključenju ovog ugovora izda Kupcu ovjereni prepis 
izvornika u izvodu bez priloga radi isplate kupoprodajne cijene a Prodavcu ovjereni prepis 
izvornika u izvodu bez priloga za vlastite potrebe. -------------------------------------------------------------- 
 
III   ODGOVORNOST ZA MATERIJALNE I PRAVNE NEDOSTATKE----------------------------------- 

 

Član 3 
 

3.1   Kupac izjavljuje i potvrđuje da objekat opisan u članu 1. tačka 1.2 ovog ugovora, kupuje u 
viđenom stanju, a u svrhu rušenja radi izgradnje saobraćajnice prve etape II faze - rondo „IX“ 
transverzale. --------------------------------------------------------------------------------------------------------------
-------------------------------------------------------------------------------------------------------------------------------  
Prodavac garantuje Kupcu da je objekat opisan u čl 1. ovog ugovora na dan zaključenja ovog 
ugovora njegovo isključivo vanknjižno vlasništvo kao i da prije zaključenja ovog ugovora nije sa 
trećim licem zaključio ugovor ili predugovor o kupoprodaji objekta iz člana 1. ovog ugovora, 
primio kaparu za navedeni objekat, zaključio bilo kakav ugovor koji bi ograničio ili uslovio bilo 
kakvo pravo Kupca na objektu. -------------------------------------------------------------------------------------- 
-------------------------------------------------------------------------------------------------------------------------------- 
3.2  Prodavac garantuje da objekat iz člana 1. ovog ugovora ne terete nikakva potraživanja, da 
objekat neće biti otuđen niti opterećen do dana ulaska Kupca u posjed te garantuje da će u roku 
utvrđenom ovim ugovorom predati kupcu u posjed objekat slobodan od ljudi i stvari. -------------- - 
-------------------------------------------------------------------------------------------------------------------------------- 
3.3  Prodavac odgovara za skrivene mane, ali izjavljuje da mu skrivene mane nisu poznate. ------  
-------------------------------------------------------------------------------------------------------------------------------- 
3.4 Prodavac pod prijetnjom krivične i materijalnom odgovornosti garantuje da u objektu ne 
postoje bilo kakve obaveze za komunalne usluge, a u slučaju eventualnih bilo kojih obaveza, 
prodavac se obavezuje iste lično izmiriti te zemljište dovesti u funkciju izgradnje navedene 
saobraćajnice. ------------------------------------------------------------------------------------------------------------ 
 ----------------------------------------------------------------------------------------------------------------------------  

3.5   Prodavac izjavljuje da se nakon isplate kupoprodajne cijene od strane kupca odriče prava 
bilo kakvih potraživanja prema kupcu kao i prava pokretanja bilo kakvih upravnih i sudskih 
postupaka u vezi sa predmetom kupoprodaje. ------------------------------------------------------------------ 
-------------------------------------------------------------------------------------------------------------------------------- 
3.6   Prodavac pod materijalnom i krivičnom odgovornosti garantuje da se ni po kom osnovu ne 
mogu pojaviti treća lica koja bi istakla osnovano potraživanje u odnosu na predmetni objekat 
odnosno istakla zahtjev za pobijanje ovog ugovora po bilo kom osnovu. Ukoliko se pojavi treće 
lice koje istakne bilo kakvo osnovano potraživanje ili zahtjev u odnosu na predmetni objekat, 
Prodavac izričito garantuje kupcu da je prodavac isključivo odgovoran po takvom zahtjevu ili 
potraživanju kao i da će prodavac takva potraživanja po zahtjevu trećeg lica izmiriti te s tim u 
vezi u potpunosti oslobađa kupca i notara bilo kakve obaveze po tom osnovu. ------------------------  
 ----------------------------------------------------------------------------------------------------------------------------  
3.7  Kupac izričito izjavljuje da mu je poznato da se po osnovu ovog ugovora ne može upisati u 
zemljišnoj knjizi kao vlasnik objekta jer objekat nije upisan u zemljišne knjige, s obzirom da je isti 
bespravno sagrađen, a isti se kupuje radi rušenja u svrhu izgradnje prve etape II faze - rondo 
„IX“ transverzale. --------------------------------------------------------------------------------------------------------
-------------------------------------------------------------------------------------------------------------------------------- 
3.8  Ugovarači saglasno izjavljuju da prodavcu nije ponuđena zamjenska lokacija za predmetni 
objekat, zbog nemogućnosti da na istom lokalitetu ponudi odgovarajuću zamjensku nekretninu.   
 
IV   PRELAZAK POSJEDA, KORISTI TERETI I OPASNOSTI--------------------------------------------- 
 

Član 4  
 

4.1  Prodavac se obavezuje i garantuje da će Kupca uvesti u posjed objekata iz člana 1. ovog 
ugovora slobodnog od ljudi i stvari najkasnije u roku od 14 (slovima: četrnaest) dana od dana 
isplate kupoprodajne cijene navedene u članu 2 tačka 2.2 ovog ugovora o čemu će se sačiniti 
zapisnik o primopredaji. ------------------------------------------------------------------------------------------------
--------------------------------------------------------------------------------------------------------------------------------  
4.2  Od dana preuzimanja u posjed Kupac preuzima sve koristi, troškove i rizike u vezi sa  
objektom iz člana 1 ovog tačka 1.2 ugovora koji je predmet kupoprodaje. ------------------------------- 
 
V   TROŠKOVI ---------------------------------------------------------------------------------------------------------- 

 
Član 5 

 
5.1  Sve troškove u vezi sa ovim ugovorom snosi Kupac. --------------------------------------------------  
 
VI   ZAVRŠETAK ISPRAVE ----------------------------------------------------------------------------------------- 

 
Član 6 

 
6.1  Notar je upozorila stranke :-------------------------------------------------------------------------------------- 
(1) Da se Kupac po osnovu ovog ugovora u Zemljišnoknjižnom uredu Općinskog suda u 

Sarajevu ne može upisati kao vlasnik objekta s obzirom na njegov karakter i zemljište koje 
nije u svojini prodavca.  -----------------------------------------------------------------------------------------  

(2) Da isključenje od odgovornosti za materijalne i pravne nedostatke nema dejstvo ako je  
Prodavac za njih znao.- -----------------------------------------------------------------------------------------  

(3) Za notarske troškove stranke odgovaraju solidarno, te su se usaglasile da će notarske 
troškove snositi kupac odnosno Direkcija za puteve Kantona Sarajevo. ---------------------------- 

(4) Prilozi su strankama predočeni, pa stranke izričito odustaju od čitanja priloga izjavljujući da 
su upoznati sa njihovim sadržajem. --------------------------------------------------------------------------- 

(5) O svim drugim pravnim rizicima i pravnim posljedicama, jer objekat nije upisan u zemljišne 
knjige, te u pogledu eventualnih potraživanja i zahtjeva trećih lica, ukoliko se isti pojave 
nakon zaključenja ovog ugovora, ali su prodavac i kupac izričito zahtijevali zaključenje ovog 
ugovora izjavljujući da Notar ne odgovara za eventualne pravne posljedice. ----------------------  

-------------------------------------------------------------------------------------------------------------------------------- 
6.2   Stranke su izjavile da su im pouke jasne i razumljive i da iste prihvataju. ------------------------- 
U prilogu izvornika nalaze se: ------------------------------------------------------------------------------------- 
1) 1x otpravak izvornika Punomoći notarski obrađena od strane ovog Notara dana 24.01.2023. 
godine pod brojem OPU-IP: 45/23, za prodavca. --------------------------------------------------------------- 
2) 1x ovjerena kopija ponude za kupoprodaju bespravno izgrađenih objekata broj 02-4-11879-
ČL/22 od 19.12.2022. god., koji je Zavod za izgradnju KS, uputio prodavcu; ---------------------------  
3) 1x ovjerena kopija saglasnosti na ponudu Direkcije za puteve KS broj: 04-14-50070/22 EM od 
19.12.2021. godine; ------------------------------------------------------------------------------------------------  
4) 1x ovjerena kopija Prihvatanja ponude prodavca broj 02/23 od dana 04.01.2023. god; ---------- 
5) 1x ovjerena kopija Mišljenja Pravobranilaštva Kantona Sarajevo broj  M- ...... od ......2023. 
godine na nacrt Ugovora; -------------------------------------------------------------------------------------------- 
6) 1x ovjerena kopija Odluke Skupština Kantona Sarajevo broj ............/23 usvojena na sjednici 
održanoj dana ....2022. godine; -------------------------------------------------------------------------------------- 
-------------------------------------------------------------------------------------------------------------------------------- 
Ostala dokumentacija koja je cijenjena prilikom notarske obrade je uložena u sporedni spis. ------ 
-------------------------------------------------------------------------------------------------------------------------------- 
Od ove notarski obrađene isprave dobijaju odmah: ------------------------------------------------------------ 
-------------------------------------------------------------------------------------------------------------------------------- 
Ovjereni prepis izvornika u izvodu bez priloga: ------------------------------------------------------------ 
1) Prodavac (1x);  -----------------------------------------------------------------------------------------------------  
2) Kupac (4x);  ---------------------------------------------------------------------------------------------------------  
-------------------------------------------------------------------------------------------------------------------------------- 
Otpravak izvornika po ispunjenju uvjeta iz člana 2 ovog ugovora ----------------------------------  
1) Prodavac (1x);  -----------------------------------------------------------------------------------------------------  
2) Kupac (5x);  ---------------------------------------------------------------------------------------------------------  
 
Nakon što je Notar pročitala tekst izvornika u cjelosti ugovornim stranama, ugovorne strane 
izjavljuju da ovaj ugovor u potpunosti razumiju i odobravaju, što potvrđuju svojim potpisima na 
ovoj ispravi, nakon čega je ovaj izvornik potpisala i Notar. --------------------------------------------------- 
 
1. PRODAVAC:  
"BOSNAPLAST" D.O.O. SARAJEVO 
 
______________________ 
po punomoćniku, Ćesir Muamer  
 
2. KUPAC: 
KANTON SARAJEVO   
Zastupan po  
MINISTARSTVO  SAOBRAĆAJA – Direkcija za puteve    
 
 
_______________________ 
Direktor, Kovač Selmir 

ZAVOD ZA IZGRADNJU KANTONA SARAJEVO    
 
 
______________________ 
Direktor, Barlov Belma 

  
                                                                                                                Notar 
                                                                                                      Hamidović Nerminka 




























